КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"Россия Федерацияса оланiн кодекслöн 39 да 156 статьяясö вежсьöмъяс пыртöм йылысь" 345353-4 №-а федеральнöй оланпас бала йылысь

"Россия Федерацияса оланiн кодекслöн 39 да 156 статьяясö вежсьöмъяс пыртöм йылысь" 345353-4 №-а федеральнöй оланпас бала видлалöм бöрын, мый пыртöма Челябинскöй обласьтса Законодательнöй Собраниеöн, Коми Республикаса Государственнöй Сöвет шуис:

1. Ошкыны "Россия Федерацияса оланiн кодекслöн 39 да 156 статьяясö вежсьöмъяс пыртöм йылысь" 345353-4 №-а федеральнöй оланпас бала сiйö подув вылын, мый гижöма оланпас бала вылö отзывын (содтыссьö).

2. Ыстыны тайö Шуöмсö Россия Федерацияса Федеральнöй Собраниелöн Государственнöй Думаö, Россия Федерацияса Федеральнöй Собраниелöн Федерация Сöветö, Россия Федерацияса Федеральнöй Собраниелöн Государственнöй Думаса Гражданскöй, уголовнöй, арбитражнöй да процессуальнöй законодательство комитетö, Россия Федерацияса Федеральнöй Собраниелöн Федерация Сöветö пырысьяслы – Коми Республикаöс петкöдлысьяс Е.Н. Трофимовлы, И.В. Васильевлы, Коми Республикасянь Россия Федерацияса Федеральнöй Собраниелöн Государственнöй Думаса депутат Ю.А. Спиридоновлы, Челябинскöй обласьтса Законодательнöй Собраниеö.

3. Тайö Шуöмыс вынсялö сiйöс примитан лунсянь.

Коми Республикалöн 

Государственнöй Сöветса 

Веськöдлысь                                                                       М.Д. Истиховская

Сыктывкар

2006 вося ноябр 30 лун

III-9/108 №

Коми Республикаса

Государственнöй Сöветлöн

2006 во ноябр 30 лунся 

III-9/108 №-а Шуöм дорö 

содтöд

"Россия Федерацияса оланiн кодекслöн 39 да 156 статьяясö 

вежсьöмъяс пыртöм йылысь" 345353-4 №-а федеральнöй 

оланпас бала вылö 

ОТЗЫВ

Россия Федерацияса оланiн кодекс серти олан жыр видзöмысь да дзоньталöмысь мынтысьöмыс индыссьö сы мында, мыйта колö уна патераа öтувъя эмбур видзöм вылö, да мынтысьöмыс сы сайын, уна-ö олан жырлöн став плöщадьыс. Олан жыр видзöмысь да дзоньталöмысь мынтысьöмö пырö, сы лыдын, бытöвöй колясъяс нуöм кузя, лифтъяс видзöм да дзоньталöм кузя услугаясысь мынтысьöм.

Тайö нормасö пыртöм бöрын гражданасянь кутiс лоны уна шыöдчöм да шуасьöм. Водзын Коми Республикаын, кыдзи и Россия Федерацияса унджык субъектын, индöм услугаясысь мынтысьöмыс вöлi сы сайын, кымын морт олö олан жырйын. Гражданалы, кодъяс олöны оз ыджыд семьяясöн, налöн олан жырлöн плöщадь серти индöм услугаясысь мынтысян ыдждаыс лои ёна унджык водзын тайö жö услугаяссьыс арталöм ыдждаысь.

Артмис сэтшöмтор, мый бытöвöй колясъяс нуöм кузя, лифтъяс видзöм да дзоньталöм кузя услугаясысь мынтысян ыдждаыс артавсьö налöн олан жырлöн став плöщадьысь, сэк, кор збыль сетан услугаяслöн ыдждаыс сы сайын, кымын граждана олöны олан жырйын.

Тайö оланпас баласö примитöмыс, мый серти бытöвöй колясъяс нуöмысь, лифтъяс видзöмысь да дзоньталöмысь мынтысян ыдждаыс, мый пырö олан жыр видзöмысь да дзоньталöмысь мынтысьöмö, артавсьö öти морт вылö, чинтас семьяса бюджетын сьöкыдлунсö медводз ичöт семьяяслы да öткöн олысь гражданалы.

Гижöмсö артыштöмöн, Коми Республикаса Государственнöй Сöвет ошкö тайö оланпас баласö.

исп. Исакова

2 612 пас  



